
ИСАТАЙ ТАЙМАНҰЛЫ
(1791-1838)

Тайманұлы Исатай (1791-1838) – 1836-38 жылдары Батыс 
Қазақстанда болған халық көтерілісінің саяси көсемі, қайсар 
қолбасшысы, халық батыры. Кіші жүз Байұлының Беріш руынан. 
Жоңғар шапқыншылығы кезінде атағы шыққан Ағатай батырдың 
ұрпағы. 
Халық батыры И.Тайманұлы 1791 жылы қазіргі Атырау облысы, 
Қызылқоға ауданы, Тайсойған құмындағы "Тайман жалы" деген 
жерде дүниеге келген. 





Исатайдың анасы Есентемір руының Тағашы бөлімінен. И.
Тайманұлының төртінші атасы Ағатайдың (Тайман-Бегəлінің -Боқай-
Ағатай) есімі қалмақтарға қарсы соғыста көрсеткен ерлігі үшін Беріш 
руының ұранына айналған Исатайдың жастық шағында оған ықпал 
жасап, қамқорлық еткен əкесі, Тайманның інісі - Жабал Бегəліұлы. 1808 
жылы Жабал бастаған Бегəлі ауылы Бақсай бекінісі тұсынан 
Жайықтан өтіп, Бөкей ханның қарауына кіреді. Хан орысша сауатты, 
саясаттан хабары бар, халық алдында беделді Жабалды Беріш аулына 
старшина етіп қояды. Жабал қайтыс болғаннан кейін, оның орнына 
старшина етіп И.Тайманұлын қоюды сұрап, хан Бөкей 1812 жылы 12 
наурызда Орынбордағы Шекара коммссиясына ұсыныс жасайды. 
Шекара комиссиясы 1813 жылғы қараша айында Бөкей ханның 
ұсынысын қуаттап, құжаттарды əскери губернаторға жібереді. 
Генерал губернатор Г.С.Волконский 1814 жылы 12-қарашада 
Исатайды старшиналыққа бекіту туралы құжатқа қол қояды.



Исатайдың Жəңгір ханмен келіспеушілігі 
19-ғасырдың 30-жылдарының орта кезінде 
одан əрі шиеленісе түседі. Оған себеп болған 
жағдай - 1833 жылы маусым айында Жəңгір 
ханның осыған дейін И.Тайманұлы басқарып 
келген Каспий теңізінің солтүстік 
жағалауындағы шөбі шүйгін, суы мол 5 
аралды қайынатасы Қарауылқожа 
Бабажановтың билігіне беріп, Исатайды 
қарауындағы елімен шаруашылыққа қолайсыз, 
суы да, шөбі де аз, құм басқан Мыңтөбеге 
аударуы еді. Жəңгір ханның жəне басқа да 
феодалдардың халыққа жасап отырған 
қысымшылығы туралы И.Тайманұлы 
бастаған бір топ старшиналар Орынбордағы 
Шекара комиссиясына, тіпті губернатордың 
өзіне талай рет арыздар да жазады. Бірақ, 
одан ешқандай да қорытынды шықпайды. 



Əртүрлі алым-салықтан күйзелген, 
жайылым жерден айырылған, казак əскерлері мен 
жергілікті феодалдардың екі жақты езгісінен 
əбден шыдамы таусылған бұқара халық 
қолдарына қару алып, көтеріліске шығады. Бұл - 
1836-1837 жылдардағы Бөкей хандығындағы 
немесе Ішкі Ордадағы батыр Исатай Тайманұлы 
басқарған халық-азаттық көтеріліс еді. 
Көтерілістің қозғаушы күші, негізінен, қазақ 
шаруалары болды. Оның мақсаты - Жəңгір 
ханның халыққа жасап отырған озбырлығына 
шек қою, шаруалар жағдайын жақсарту, 
Қарауылқожаны, Балқы Құдайбергеновті 
биліктен тайдыру, жер мəселесінде белгілі бір 
келісімге келу болатын. Исатай Тайманұлы - осы 
көтерілістің сардары, көсемі, ал "Махамбет - ел-
жұртты дабылдатып, көтеріліс рухын көтерген 
батыр-жырау, көтеріліс жыршысы" (М. 
Қозыбаев) болды. Жалпы, 1836-1838 жылдардағы 
халық-азаттық көтерілістің бүкіл барысында 
Махамбеттің трибун, жыршы-ақын ретінде 
Исатай батырдың оң қолы болғандығы тарихтан 
да белгілі.



Көтерілістің басы 

1836 жылғы 24 наурызда Қарауылқожа Бабажановтың 800 адамды бастап, Манаш 
елді мекені маңындағы И.Тайманұлының ауылын қоршауы болып табылады. Алайда, 
Қарауылқожа тобы 200 сарбазбен өздеріне қарсы шыққан Исатайларға шабуыл жасауға 
бата алмай, кейін қайтуға мəжбүр болады. Бұрын ешкімнен тауы шағылмаған, 
қарамағындағы елге дегенін істеп əдеттенген Қарауылқожаның Исатайларға ештеңе 
істей алмауы бүкіл Бөкей хандығына тарайды. Үстем тапқа ызасы кернеген шаруалар 
əр жақтан Исатай батырдың қоластына жинала бастайды.

1836 жылғы маусымның соңы мен шілде айының басында 

И. Тайманұлы бастаған шағын топ ханға халық талабын жеткізу үшін 
Тасобадан  Жасқұсқа аттанады. Исатайлардың келе жатқан хабарын естіген Жəңгір 
хан Астрахань əскери губернаторынан Орданы қорғау үшін əскер жіберуді сұрайды, 
сонымен бірге уақыт ұту мақсатында Исатайлардың талаптарын білу үшін оларға 
өзінің сенімді адамын жібереді. Исатайлар оған Қ.Бабажановты, Б.Құдайбергеновты 
қызмет орындарынан босату туралы жəне Исатайдың үлкен ұлы Жақияның қолымен 
жазылған басқа да талаптарды тапсырып, кейін қайтады.



1837 жылдың жазында Исатай батыр бастаған көтеріліс бүкіл Бөкей хандығына 
тарайды. Жəңгір хан мен оның айналасындағыларға наразылардың бəрі Исатайдың 
айналасына жиналады. Келген жігіттер атпен, азық-түлікпен, қару-жарақпен 
қамтамасыз етіледі. Осылайша, И.Тайманұлы белгілі бір тəртіпке негізделгөн 
азаматтық жəне əскери ұйымның басшысына айналады. Сұлтан М.Шөкиннің ханға 
"Көтерілген шаруалар ешкімге бағынбайды, өз алдына бір республика",-деп жазған 
мезгіл осы кез болуы керек.

Исатай батыр мен ақын Махамбет бүкіл Кіші жүзді аралап, патша өкіметінің 
отарлық саясатын жəне солардың қолшоқпары хандар мен сұлтандардың халыққа 
жасап отырған озбырлығын шаруаларға түсіндіріп, оларды қолдарына қару алып, 
өздерінің азаттығы үшін күреске шығуға шақырды. Сол мақсатпен Исатай 
Махамбетпен бірге Маңғыстауға барып, оның билеушісі Қ.Есімовпен күш біріктіруге 
уағдаласады Сонымен бірге Хиуа ханы Қайыпқали Есімовке патша əскерлерін 
тойтару үшін 20 мың əскер беруге уəде етеді.



Исатайлар оған Қ.Бабажановты, Б.Құдайбергеновты қызмет 
орындарынан босату туралы жəне Исатайдың үлкен ұлы Жақияның 
қолымен жазылған басқа да талаптарды тапсырып, кейін қайтады.

1837 жылдың жазында Исатай батыр бастаған көтеріліс бүкіл 
Бөкей хандығына тарайды. Жəңгір хан мен оның айналасындағыларға 

наразылардың бəрі Исатайдың айналасына жиналады. Келген 
жігіттер атпен, азық-түлікпен, қару-жарақпен қамтамасыз етіледі. 
Осылайша, И.Тайманұлы белгілі бір тəртіпке негізделген азаматтық 

жəне əскери ұйымның басшысына айналады. Сұлтан М.Шөкиннің 
ханға "Көтерілген шаруалар ешкімге бағынбайды, өз алдына бір 

республика",-деп жазған мезгіл осы кез болуы керек.
1837 жылдың 16 қыркүйегі күні Исатай батыр бастаған 200-ден 

астам сарбаздар халыққа əбден жек көрінішті Қарауылқожа 
Бабажановтың ауылын шабады. Одан алынған мал мен дүние-мүлік 

шаруаларға таратылып беріледі. 1837 жылғы 17 қазанда 
көтерілісшілер Балқы Құдайбергеновтің, сұлтан М.Шөкиннің 

ауылдарын шауып, хан ордасы - Жасқұсқа бірте-бірте жақындай 
түседі. И.Тайманұлының үлкен қолды басқарып, Жасқұсқа келе 

жатқандығынан хабардар Жəңгір хан Орынбор жəне Астрахань 
əскери губернаторларына дереу хат жазып, өзін қорғауын сұрайды. 



Исатай батыр 12 шілде күні қапылыста қаза тапқаннан кейін, көтеріліс одан 
əрі дамымай, сарбаздар жан-жаққа бытырап кетеді. Қ.Есімов жазалаудан қорқып, 
Хиуаға қашады.

Осылайша, бас-аяғы 6 айға жетпейтін қысқа уақытты қамтыған аумағы 
мен сарбаздардың саны жағынан Бөкей хандығындағы көтерілістен асып түсетін 
бүкіл Кіші жүз даласын дүр сілкінткен батыр Исатай Тайманұлы бастаған 
халық-азаттық көтеріліс жеңіліске ұшырайды. Ол заманда басқаша болуы мүмкін 
де емес еді. Көтерілісшілерге хан өкіметі мен сұлтандар, патша үкіметінің жақсы 
қаруланған, арнайы дайындықтан өткен əскерлері қарсы тұрды. Көтерілісшілер 
Қазақстанның басқа аймағындағы, соның ішінде К.Қасымұлы басқарған ұлт-
азаттық қозғалыспен байланыс жасап үлгермеді. Көтерілісшілердің қарау-жарағы 
да мейлінше нашар болды. Нақты бағдарламаның болжамауы ұйымшылдықтың 
жетіспеуі де жеңіліс себептерінің бірі болды.

И.Тайманұлы бастаған көтеріліс жеңілгенмен, ол Қазақстанның батыс 
бөлігінің Ресей империясы құрамында кейінгі дамуында терең із қалдырды. Бұдан 
былай алым-салықтың мөлшерін жылдан-жылға көтере беруге белгілі дəрежеде 
шек қойылды; патша үкіметінің көтерілісті қолдаған қазақ ауылдарының 
старшындарымен санасуына тура келді; Ішкі Ордадағы хандық биліктің 
жойылуы тездеді.



Махамбет  Өтемісұлы
(1803 - 1846)

Махамбет Өтемісұлы – 1803 жылы Ішкі Бөкей ордасы, қазіргі Батыс 
Қазақстан облысы Жəнібек ауд. Нарын құмының Жанқұс жерінде туған. – 
20.10.1846, Қараой өңірі, қазіргі Атырау облысы Махамбет ауданында 
жерденген - қазақтың көрнекті ақыны, сонымен бірге 1836-38 ж. Исатай 
Тайманов бастаған шаруалар кетерілісінің жалынды жыршысы ретінде де 
мəлім, қозғалысты ұйымдастырушы тарихи қайраткер тұлғалардың бірі. 
Кіші жүздің Байұлы бірлестігі ішіндегі Беріш руының Жайық бөлімінен 
шыққан. Атасы Құлмəлі, əкесі Өтеміс те өз заманында айтулы тұлғалар 
болған. Құлмəлінің тұқымынан билер де, шешендер де шыққан. 

Халықтың азатығын көксеген күрескер, ел бастаған батыр, өр рухты 
ақын. Бекетай елді мекенінде (Бөкей ордасы, Орал облысы, Жөнібек ауданы) 
дүниеге келді.





Махамбет ақын жастайынан ақындық өнерге кұмартып өсті. Асқан 
дарындылығына қалың жұртшылық бас иген. Махамбет тек от ауызды сөз шебері 
ретінде ғана ел кұрметіне бөленген жоқ, сонымен бірге, өзінің батырлығы, даналығы 
мен адамгершілігі арқасында да даңққа бөленді. Ол халық арасында болып жататын 
келеңсіз кұбылыстар мен келелі істерді өлеңдеріне арқау еткен.

Есімі қалың жұртшылыққа  таныла бастаған асқақ ақынды Жəңгір хан өз 
еркіне көндіріп, билік басында отырғандарға қарсы өлеңдер шығаруына тыйым 
салғысы келеді. Алайда көзі ашық, көкірегі ояу ақын оның бұйрығына мойын 
ұсынбады. Ал Жəңгір хан болса, оған үстемдік жасау мақсатымен Махамбетті 
қамауға алғызды. 1829-1830 жылдар аралығында Махамбет қала бекшісінің 
түрмесіңде отырды, бостандыққа шыққан соң Исатай Таймановқа қосылды.



Махамбет - халықты патшалық, хандық өкіметке қарсы қарулы 
кетеріліске шақырған алғашқы қазақ ақыны. Оның бейнелі де жалынды 
негізінен Шалкиіз, Сыпыра, Доспамбет, Қазтуған сияқты батыр 
жыраулардың үлгісінде шығарылған көтеріліс туралы толғаулар. 
"Жəңгірге", "Баймағамбет сұлтанға" деген өлеңдерінде үстем тап 
өкілдерін бет-пердесін жырта шенесе, "Мұнар күн" өлеңінде ел 
басындағы ауыртпалықты күйзеле, ашына айтты. Исатай - ақынның кеп 
өлендерінің басты қаһарманы. "Тайманның ұлы Исатай", "Исатай деген 
ағам бар", "Исатай сөзі", "Тарланым", т.б. өлеңдерінде Исатайдың 
адамгершілігі, азаматтығы, батырлығы, қайсарлығы сипатталады. 

Махамбет Ресей отаршылдығының барша ауырлық тауқыметін 
көзімен көріп, оның барша зорлық зомбылығын басынан өткеріп, ғұмыр 
кешкен адам. Сондықтан да 1836 жылы əбден шыдамы таусылған халық 
теңіздей толқып көтерілгенде, осынау тегеурінді дүмпудің дем берушісі 
Махамбет болды. Ол Исатай батырмен бірге арыстандай ақырып, 
азаттық туын қолдаса көтеріп шықты. Азаттық үшін күрес 
Махамбеттің бүкіл өмірінің мазмұнына айналды. Ұлттың азаттығы мен 
халықтың əлеуметтік теңдігін Махамбет жеріне жеткізе жырлаған 
əйгілі ақын. Ол поэзияда қандай дара болса, күй өнерінде де сондай дара. 



Ауыз əдебиетінің тереңінен сусындаған, өзінің бойына 
халықтық дəстүрді терең сіңірген Махамбет Өтемісұлы 
Исатай Тайманұлы бастаған халық көтерілісінде маңызды 
рөл аткарды, ол өзінің өлеңдері арқылы халықты патша 
өкіметі мен хандардың езгісіне қарсы күреске шақырды. 
Махамбеттің өлеңдері бостандық пен əділдікті, халық 
көсемдерінің батырлығын қалың халық бұқарасына паш ету 
мақсатында жазылды. Оның өлеңдері бұқара халықтың 
жүргеніне тым жақын болды.

1838 жылы Исатай қаза болған соң, Махамбет шағын 
тобымен орыс əскерлерінің арасынан өтіп, Хиуа хандығына 
кетеді. Ол көтерілісшілерді жауға қарсы күреске қайта 
жұмылдырғысы келеді, алайда оның бұл əрекеті жүзеге 
аспайды. Ол Бөкей ордасына жасырынып келіп, шаруалар 
арасында хан мен патшаға қарсы үгіт-насихат 
жұмыстарын жүргізе бастайды, бірақ ол қайта 
тұтқындалып, Орынборға жөнелтіледі. Орынборда оған 
"енді қайтып бүлікке қатысушы болма" деген ескерту 
жасап, босатады.


